
Sankatahara Chaturthi Puja

ಸಂಕಟಹರಚತುರ್ಥೀಪೂಜಾ

ಸಂಕಲ್ಪಃ -ಶುಕ್ಲಾಂಬರ + ಮಾಸೇ ಕೃಷ್ಣಚತುರ್ಥ್ಯಾಂ ಶುಭತಿಥೌ ಶ್ರೀಮಹಾಗಣಪತಿ
ಪ್ರೀತ್ಯರ್ಥಂ
ಸಂಕಟ (ಷ್ಟ)ಹರಚತುರ್ಥೀ ಪೂಜಾಂ ಯಥಾಶಕ್ತಿ ಕರಿಷ್ಯೇ . (ಕಲಶಪೂಜಾದಿಕಂ
ಸಿದ್ಧಿವಿನಾಯಕ
ಪೂಜಾವತ್ .)

ಧ್ಯಾನಂ -ಏಕದಂತಂ ಮಹಾಕಾಯಂ ತಪ್ತಕಾಂಚನಸನ್ನಿಭಂ .

ಲಂಬೋದರಂ ವಿಶಾಲಾಕ್ಷಂ ವಂದೇಽಹಂ ಗಣನಾಯಕಂ ..

ಆಖುಪೃಷ್ಠಸಮಾಸೀನಂ ಚಾಮರೈರ್ವೀಜಿತಂ ಗಣೈಃ .
ಶೇಷಯಜ್ಞೋಪವೀತಂ ಚ ಚಿಂತಯಾಮಿ ಗಜಾನನಂ ..

ಆವಾಹನಂ -ಆಗಚ್ಛ ದೇವ ದೇವೇಶ ಸಂಕಟಂ ಮೇ ನಿವಾರಯ .

ಯಾವತ್ಪೂಜಾ ಸಮಾಪ್ಯೇತ ತಾವತ್ತ್ವಂ ಸನ್ನಿಧೌ ಭವ ..

ಆಸನಂ -ಗಣಾಧೀಶ ನಮಸ್ತೇಽಸ್ತು ಸರ್ವಸಿದ್ಧಿಪ್ರದಾಯಕ .

ಆಸನಂ ಗೃಹ್ಯತಾಂ ದೇವ ಸಂಕಟಂ ಮೇ ನಿವಾರಯ ..

ಪಾದ್ಯಂ -ಉಮಾಪುತ್ರ ನಮಸ್ತೇಽಸ್ತು ನಮಸ್ತೇಮೋದಕಪ್ರಿಯ .

ಪಾದ್ಯಂ ಗೃಹಾಣ ದೇವೇಶ ಸಂಕಟಂ ಮೇ ನಿವಾರಯ ..

ಅರ್ಘ್ಯಂ -ಲಂಬೋದರ ನಮಸ್ತೇಽಸ್ತು ರತ್ನಯುಕ್ತಂ ಫಲಾನ್ವಿತಂ .

ಅರ್ಘ್ಯಂ ಗೃಹಾಣ ದೇವೇಶ ಸಂಕಟಂ ಮೇ ನಿವಾರಯ ..

ಆಚಮನೀಯಂ -ಗಂಗಾದಿಸರ್ವತೀರ್ಥೇಭ್ಯಃ ಆಹೃತಂ ಜಲಮುತ್ತಮಂ .

ಗೃಹಾಣಾಚಮನೀಯಾರ್ಥಂ ಸಂಕಟಂ ಮೇ ನಿವಾರಯ ..

ಸ್ನಾನಂ -ಪಯೋದಧಿಯುತಂ ಚೈವ ಶರ್ಕರಾಮಧುಸಂಯುತಂ .

ಪಂಚಾಮೃತಂ ಗೃಹಾಣೇದಂ ಸಂಕಟಂ ಮೇ ನಿವಾರಯ ..

ಕಬೇರಜಾಸಿಂಧುಗಂಗಾಕೃಷ್ಣಾಗೋದೋದ್ಭವೈರ್ಜಲೈಃ .
ಸ್ನಾಪಿತೋಽಸಿ ಮಯಾ ಭಕ್ತ್ಯಾ ಸಂಕಟಂ ಮೇ ನಿವಾರಯ ..

ವಸ್ತ್ರಂ -ಇಭವಕ್ತ್ರ ನಮಸ್ತುಭ್ಯಂ ಗೃಹಾಣ ಪರಮೇಶ್ವರ .

ವಸ್ತ್ರಯುಗ್ಮಂ ಗಣಾಧ್ಯಕ್ಷ ಸಂಕಟಂ ಮೇ ನಿವಾರಯ ..

ಉಪವೀತಂ -ವಿನಾಯಕ ನಮಸ್ತುಭ್ಯಂ ನಮಃ ಪರಶುಧಾರಿಣೇ .

ಸಂಕಟಹರಚತುರ್ಥೀಪೂಜಾ

ಉಪವೀತಂ ಗೃಹಾಣೇದಂ ಸಂಕಟಂ ಮೇ ನಿವಾರಯ ..

ಗಂಧಾಃ -ಈಶಪುತ್ರ ನಮಸ್ತುಭ್ಯಂ ನಮೋ ಮೂಷಿಕವಾಹನ .

ಚಂದನಂ ಗೃಹ್ಯತಾಂ ದೇವ ಸಂಕಟಂ ಮೇ ನಿವಾರಯ ..

ಅಕ್ಷತಾಃ -ಘೃತಕುಂಕುಮ ಸಂಯುಕ್ತಾಃ ತಂಡುಲಾಃ ಸುಮನೋಹರಾಃ .
ಅಕ್ಷತಾಸ್ತೇ ನಮಸ್ತುಭ್ಯಂ ಸಂಕಟಂ ಮೇ ನಿವಾರಯ ..

ಪುಷ್ಪಾಣಿ -ಚಂಪಕಂ ಮಲ್ಲಿಕಾಂ ದೂರ್ವಾಃ ಪುಷ್ಪಜಾತೀರನೇಕಶಃ .
ಗೃಹಾಣ ತ್ವಂ ಗಣಾಧ್ಯಕ್ಷ ಸಂಕಟಂ ಮೇ ನಿವಾರಯ ..

ಓಂ .........ನಮಃ .
ಸುಮುಖಾಯ .

ಏಕದಂತಾಯ .

ಕಪಿಲಾಯ .

ಗಜಕರ್ಣಕಾಯ .

ಲಂಬೋದರಾಯ .

ವಿಕಟಾಯ .

ವಿಘ್ನರಾಜಾಯ .

ವಿನಾಯಕಾಯ .

ಧೂಮಕೇತವೇ .

ಗಣಾಧ್ಯಕ್ಷಾಯ .

ಫಾಲಚಂದ್ರಾಯ .

ಗಜಾನನಾಯ .

ವಕ್ರತುಂಡಾಯ .

ಶೂರ್ಪಕರ್ಣಾಯ .

ಹೇರಂಬಾಯ .

ಸ್ಕಂದಪೂರ್ವಜಾಯ .

(ದೂರ್ವಾಯುಗ್ಮೈಃ ಅರ್ಚನಾಂ ಕುರ್ಯಾತ್)

(ಓಂ ........ನಮಃ)
ಗಣಾಧಿಪಾಯ
ಉಮಾಪುತ್ರಾಯ
ಅಘನಾಶನಾಯ
ಏಕದಂತಾಯ
ಇಭವಕ್ತ್ರಾಯ
ಮೂಷಿಕವಾಹನಾಯ

ವಿನಾಯಕಾಯ
ಈಶಪುತ್ರಾಯ
ಸರ್ವಸಿದ್ಧಿಪದಾಯ
ಲಂಬೋದರಾಯ
ವಕ್ರತುಂಡಾಯ
ಮೋದಕಪ್ರಿಯಾಯ
ವಿಘ್ನವಿಧ್ವಂಸಕರ್ತ್ರೇ
ವಿಶ್ವವಂದ್ಯಾಯ
ಅಮರೇಶಾಯ
ಗಜಕರ್ಣಕಾಯ
ನಾಗಯಜ್ಞೋಪವೀತಿನೇ
ಫಾಲಚಂದ್ರಾಯ
ಪರಶುಧಾರಿಣೇ
ವಿಘ್ನಾಧಿಪಾಯ
ವಿದ್ಯಾಪ್ರದಾಯ (೨೧)

ಧೂಪಃ -ಲಂಬೋದರ ಮಹಾಕಾಯ ಧೂಮ್ರಕೇತೋ ಸುವಾಸಿತಂ .

ಧೂಪಂ ಗೃಹಾಣ ದೇವೇಶ ಸಂಕಟಂ ಮೇ ನಿವಾರಯ ..

ದೀಪಂ -ವಿಘ್ನಾಂಧಕಾರಸಂಹಾರಕಾರಕ ತ್ರಿದಶಾಧಿಪ .

ದೀಪಂ ಗೃಹಾಣ ದೇವೇಶ ಸಂಕಟಂ ಮೇ ನಿವಾರಯ ..

ನೈವೇದ್ಯಂ -ಮೋದಕಾಪೂಪಲಡ್ಡುಕಪಾಯಸಂ ಶರ್ಕರಾನ್ವಿತಂ .

ಪಕ್ವಾನ್ನಂ ಸಘೃತಂ ದೇವ ನೈವೇದ್ಯಂ ಪ್ರತಿಗೃಹ್ಯತಾಂ ..

ಫಲಾನಿ -ನಾರಿಕೇಲಫಲಂ ದ್ರಾಕ್ಷಾ ರಸಾಲಂ ದಾಡಿಮಂ ಶುಭಂ .

ಫಲಂ ಗೃಹಾಣ ದೇವೇಶ ಸಂಕಟಂ ಮೇ ನಿವಾರಯ ..

ತಾಂಬೂಲಂ -ಕ್ರಮುಕೈಲಾಲವಂಗಾನಿ ನಾಗವಲ್ಲೀದಲಾನಿ ಚ .

ತಾಂಬೂಲಂ ಗೃಹ್ಯತಾಂ ದೇವ ಸಂಕಟಂ ಮೇ ನಿವಾರಯ ..

ನೀರಾಜನಂ -ಕರ್ಪೂರಾನಲಸಂಯುಕ್ತಂ ಅಶೇಷಾಘೌಘನಾಶನಂ .

ನೀರಾಜನಂ ಗೃಹಾಣೇಶ ಸಂಕಟಾನ್ಮಾಂ ವಿಮೋಚಯ ..

ಪುಷ್ಪಾಂಜಲಿಃ -ಚಂಪಕಾಶೋಕವಕುಲ ಪಾರಿಜಾತ ಭವೈಃ ಸುಮೈಃ .
ಪುಷ್ಪಾಂಜಲಿಂ ಗೃಹಾಣೇಮಂ ಸಂಕಟಾನ್ಮಾಂ ವಿಮೋಚಯ ..

ಸ್ತುತಿಃ-ತ್ವಮೇವ ವಿಶ್ವಂ ಸೃಜಸೀಭವಕ್ತ್ರ ತ್ವಮೇವ ವಿಶ್ವಂ ಪರಿಪಾಸಿ ದೇವ .

ತ್ವಮೇವ ವಿಶ್ವಂ ಹರಸೇಽಖಿಲೇಶ ತ್ವಮೇವ ವಿಶ್ವಾತ್ಮಕ ಆವಿಭಾಸಿ ..೨೬೨
ನಮಾಮಿ ದೇವಂ ಗಣನಾಥಮೀಶಂ ವಿಘ್ನೇಶ್ವರಂ ವಿಘ್ನವಿನಾಶದಕ್ಷಂ .

ಭಕ್ತಾರ್ತಿಹಂ ಭಕ್ತವಿಮೋಕ್ಷದಕ್ಷಂ ವಿದ್ಯಾಪ್ರದಂ ವೇದನಿದಾನಮಾದ್ಯಂ ..

ಯೇ ತ್ವಾಮಸಂಪೂಜ್ಯ ಗಣೇಶ ನೂನಂ ವಾಂಛಂತಿ ಮೂಢಾಃ ವಿಹಿತಾರ್ಥಸಿದ್ಧಿಂ .

ತ ಏವ ನಷ್ಟಾ ನಿಯತಂ ಹಿ ಲೋಕೇ ಜ್ಞಾತೋ ಮಯಾ ತೇ ಸಕಲಃ ಪ್ರಭಾವಃ ..
ಔಂ ನಮೋ ಹೇರಂಬ ಮದಮೋದಿತ ಮಮ ಸಂಕಟಂ ನಿವಾರಯ ಸ್ವಾಹಾ ಇತಿ
೨೧ ವಾರಂ ಜಪ್ತ್ವಾ
ಪುನಃ ದೂರ್ವಯಾ ಏಕವಿಂಶತಿನಾಮಭಿಃ ಅರ್ಚೇತ್ .

ಅರ್ಘ್ಯಂ -ತಿಥೀನಾಮುತ್ತಮೇ ದೇವಿ ಗಣೇಶಪ್ರಿಯವಲ್ಲಭೇ .

ಸಂಕಟಂ ಹರ ಮೇ ದೇವಿ ಗೃಹಾಣಾರ್ಘ್ಯಂ ನಮೋಽಸ್ತು ತೇ ..

ಚತುರ್ಥೀ ತಿಥಿದೇವತಾಯೈ ಇದಮರ್ಘ್ಯಂ . (ಸಪ್ತವಾರಂ)
ಲಂಬೋದರ ನಮಸ್ತುಭ್ಯಂ ಸತತಂಮೋದಕಪ್ರಿಯ .

ಸಂಕಟಂ ಹರ ಮೇ ದೇವ ಗೃಹಾಣಾರ್ಘ್ಯಂ ನಮೋಽಸ್ತು ತೇ ..

ಸಂಕಟಹರ ವಿಘ್ನೇಶಾಯ ನಮಃ ಇದಮರ್ಘ್ಯಂ . (ಸಪ್ತವಾರಂ)
ಕ್ಷೀರೋದಾರ್ಣವಸಂಭೂತ ಅತ್ರಿಗೋತ್ರಸಮುದ್ಭವ .

ಗೃಹಾಣಾರ್ಘ್ಯಂ ಮಯಾ ದತ್ತಂ ರೋಹಿಣೀಸಹಿತಃ ಶಶಿನ್ ..

ಚಂದ್ರಾಯ ನಮಃ ಇದಮರ್ಘ್ಯಂ . (ಸಪ್ತವಾರಮರ್ಘ್ಯಂ ದದ್ಯಾತ್ .)

ಸಮರ್ಪಣಂಇದಂಸಂಕಟಹರಚತುರ್ಥೀಪೂಜಾತ್ಮಕಂ ಕರ್ಮಮಹಾಗಣಪತ್ಯರ್ಪಣಮಸ್ತು
..

ಇತಿ ಸಂಕಟಹರಚತುರ್ಥೀಪೂಜಾ ಸಂಪೂರ್ಣಾ .

